
चूला दर्शन :

किरात राईहरुको सवभन्दा ठूलो देव भनेको तीन चूला हो । मुलघर परिवारबाट अलग भएपछि थपना गर्ने पहिलो वस्तु नै चूला हो । हरेक किरात राईहरुको धार्मिक आस्थाको प्रतिक नै तीन चूला हो । किरात राईहरुको चूलामा जन्म दिने पुर्वज तथा देवी देवताहरुले बास गरेको हुन्छ भनि विस्वास गरिन्छ । किरात राईहरुले अर्शिबाद लिन टाढा जान पर्दैन । यही चूलामा आर्शिबाद लिन सकिन्छ । चूलामा दैनिक पुजा गरे पित्रीहरु खुसी भई चिताएको मनोआकाङक्षा पुरा गरिदिने, धन दौलत र ऐश्वर्य दिने, दुख बिमार हटाउने, शिर ठाडो बनाई दिने बिस्वास गरिन्छ ।
किरात राई यायोक्खा हङकङले नेपाल तथा बिदेबाट बिशेष काम लिई हङकङ आउनु भएका मौलिक किरात धर्म, संस्कार, संस्कृतीमा आस्था राख्ने जो कोही ब्याक्तिहरुले हङकङमा स्थापना गरेको चुलाघरमा सुप्तुलङ दर्शन गर्न ईच्छा गरेमा दर्शन गराई पित्रीहरुबाट आर्शिबाद लिने काम गरिन्दै आईएको छ । चुलादर्शन कार्यक्रममा दर्शन गर्ने ब्याक्तिलाई किराया हङकङको गतिविधिहरु बारेमा जानकारी गराउदै उत्तरोत्तर प्रगतिको कामना गर्ने चलन रहेको छ ।
आवश्यक सामाग्रीहरु :
1. चोख्याउनको लागि –  दुबो, तीतेपाती र चोखो पानी
2. आगो बाल्नको लागि – काईला, स्टार्टर र लाईटर
3. पूजाको लागि –  काँसेथालमा अलिकति चामल र दियोबत्ति
4. आवश्यक फेटा वा गम्छा
5. मायाको चिनो (भएमा)
चूला दर्शन बाचन :
हे पितापुर्खाहरुहो, 

हे सुम्निमा पारुहाङ ।


तपाँईहरुले हामीलाई जन्म दिई,
मानव संसार बसाउनु भयो ।
धर्तीलाई अन्न योग्य बनाई,
हामीलाई बचाउनु भयो ।
हामिले बंश, दाजुभाई, र कुटुम्ब स्वरुप,
तिन चूला स्थापना गरेका छौं ।
समस्त मानव समुदाय र प्रकृति संरक्षणको लागि,
तिन चूलामा भक्ति भाव गर्दछौं ।
मानव दुख, बिमार, कष्ट सारी दिनु होला,
सुख, सम्बृद्धि र लामो आयु दिनु होला ।
झैझगडा, आपत बिपतबाट जोगाई दिनु होला,
आजको भन्दा अझ अघि बढ्ने, बाटो देखाई दिनु होला ।
कुनै कामको थालनी गर्न, कर्मधर्म गर्न,
सदैव तिन चूला पुजने छु ।
चिताएको काम, मनोआकांक्षा पुरा होस भनि,
चूला प्रार्थना गर्दछु ।
जय पितापुर्खाहरु हो ।
जय सुम्निमा पारुहाङ ।।
